
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Кашh таl Россия хон мувев 
lоватан Ас потты тыlащ 4-мет 
хатаlан там емаh хатl пос- 
таlа. Мир lоватан рут хоятат 
яха пиlтащlат, lэтоты пасанат 
lэщатlат, каш верlат па яха 
уйтантыlат.

Мет оlаhан там емаh хатl 
постаты 2004-мет таlан номас 
понтса. Там пуш lувеl 22 таlа 
йис. Катра, хув порайн, хун 
Смутной пора ус, поляк нэмпи 
хоятат Москва вош лап уйман 
таймеl па яма уlты ант миймеl. 
Щиhанща 1612-мет таlан зем-
ской староста Кузьма Минин 
па канащ Дмитрий Пожарский 
соlтанlаl пиlан щи полякат еl, 
пуhlа воштамеl. Щи пора эlты 
муh хоятlув йи номас понман 
уlты питсат.
Юхат, там емаh хатlэв 7-мет 

хатаlна постыlыса, Октябрьской револю-
ция хатlа айlса. Кимет щирн Примирение 
и согласие хатlа нэматса. Ин па День 
народного единства!
Там емаh хатl ураhна, кашh таl «Ун 

этнографической диктант» ханшlа. Кашh 
lаhхаты хоят тохи пиlтащийl. Там дик-
тант нэман верlа, ванты ныты питlа, муй 
арат арсыр рут хоятат муh Хон мувеван 
уllат па хой lувиlаl кутlаlан уйтlаllы. 
Хун арсыр рут хоятат уйтlан щит шеhк 
ям. Lув муваlа ёхатlан, мойlатыя lоhман, 

Арсыр рут яха уlты ёх емаh хатl 
еlпийн, Дмитрий Артюхов округ куща, 
Ямал мувеван уlты па вещката рупитты 
шоши хоятlува воlаh тынаh мойlапсайт 
мойlас.
 
Мет воlаh «Заслуженный работник рыб-

ного хозяйства Российской Федерации» 
нэмн Сергей Егорович Перчеда юкантса. 
Хоlна яlап таl тыlащ порайн, Владимир 
Путин Россия хон мувев куща, щимащ 
партапса нэпек ханшас. Ин там емаh хатl 
кеша воlаh нэм пиlан карты меваl пос 
ёша павтас. 
Ханты хоятэв уlтаl хуват Ас ёханан 

веlпасlаl. Ай пора эlты щи вер воllы 
торlы уйтlаllы. Lув Кев сыl район Охсар 
вошан уlты хуl веlпасlаты предприятияйн 
няlъяh моlтас таl хуl мощатман уl. Энам-
ты ёх lув пеlайl вантман, ищи вещката 
рупитты уратlат. 

Арсыр рут яха уlты ёх емаh хатl

Сергей Егорович Харсойм куртан уl 
па щи рыбоучасткан кущая понман уl. 
Щишан щи, щимащ ошаh па апраh хоят 
пиlан рупитман, бригадайl ивеван каркама 
рупитаl па планlаl тэкаптаl.
«Катра тэlан хуl веlты вер кен антом 

ус. Там порайн мотораh хопат кепа этсат, 
ищипа рупатайl lаварт. Туп хув lоваlты 
ант мосаl. Катра хоты шанш lупна ар, 
такан lоваlтысув, ин моторэн нёхтаlэн па 
щиты айlта туlайн.
Там йис айlат ёх кутна lэваса веlпасlаты 

хоят антом. Самаlна щи вер такан тайты 
ёх уllат па рупитlат. Хой уlмаl хуват 
хуl веlман ус, щи вер еllы туlэl. Щи-
шан, ма итэман, кашh хоят тайты вераl 
самаhа, патэl унты ат туlэl», — Сергей 
Перчеда ястас.

Иван Сандрин 
ханшам потар

Овс мув 
хошам 
ёшhан

lув ясhаlан вуща верты рахаl. Кашh рут 
хоят щиты нох аматаl!
Емаh хатl ванаматы еlпийн, ай тахайт 

потты тыlащ соханты хатlатан кашh кур-
тан Ямал мувев lоватан хантэт, урат, са-
ранат, рущат па па рут хоятат уйтантыты 
па каш верты лотат lэщатысат.
Щиты Пулhаватан уlты ОЦНК хотан ун 

каш lарпиlыса, хота арсыр рут хоятат lув 
арыты па якты верlаl этаlтысlаl. Щи ку-
тан вошаh хантыlув ищи якты, арыты па 
нарасlаты lойlысат. «Овас мувие» арыты 

нэhат, «Сорни тутые» нарасlаты няврэмат 
па «Мурхи сун» щущиет шеhк яма ханты 
мирэв альсэl. Умащ вантты!
Няврэмат па ун хоятат вантопса lэщатсат, 

хоты кашh рут уl, муй вераl, муй хорпи 
сохат lуматlыйl, эпlаh lэтот кавартыйl. 
Шеhк умащ вантты ус, хун ай няврэмиет 
щимащ лотатан яма хуlантсат па вантсат. 
Тамащ уйтантопсайт эlты уйтты питlат, 
маты рут хоятат lув кутlаlан уlат.

Иван Сандрин ханшам потар

Яlпа ёхатты таlан Овс мув 
хорасаh хот Ващъёханован 
пуншlа. Кущая Валентина Хо-
зяинова питаl. Lув «Россий-
ский Север» айlат ёх форума 
китыlыйм нэпекlаl хуват нох 
питас па 258 щёрас соlкува 
грант ох шитас. 

Валентина сэма питмаl щи-
ран Ващъёханован уl. Ай тэ- 
lан тащ хотата касlыман яh- 
хиlыйс. Ашкуlая манмаlан, 
куртаh па интернатан уlты 
няврэмат пиlан утаlтыйс. Щит 
ураhан щимащ уlапса lыпаlта 
уйтlаllы.
«Там йисан няврэмат ханты 

па саран уlапса пеlа кашlыя 
йисат. Интернатан уlман, рущ 
сох па рущ ясаh пеlа карlаlат. 
Айlат ёх уlтыя курта хащlат, 
рущ сохан шушиlыlат. Ащия-

аhкия нётты вер ищи пуhаlан 
хащаl. Щит ураhан, тата няв-
рэмат пиlан рупитман, номасан 
ёхатсайм, ёра верантты хар пун-
шты. Ванта, кашh ёнтасты нэ 
рупатайl, lув верты хорас щира 
тыйl. Кимет щимащ рупата 
ант уйтlа. Щаlта па, аhкиlув-
ащиlув уна йиlат. Щаха муй 
щиран моlты пормас верты, 
сох ёнтты вер хойн альlаюв. 
Lапкайн тамащ ханты па саран 
сохат ант тыныlайт. 
Рупатаем туhмаlты ураhан, 

хуlам куртаh нэ вохсам. Еlта 
ванттыйн, тус ёшаh нэ рупата 
мохты ныlа. Ханты сох ёнт-
ты ураhан, Раиса Конева па 
Марина Ребась вохсам. Саран 
сох кеша Зинаида Ануфриева 
манэм нётты кашащас. Нэhlам 
няврэмат ёнтасты утаlтаты 
тумпийн, потар туты па альты 

питlат, муй щиран сох, щаш-
кан lэщатlа па хоты сахат 
эватты па ёнтты мосаl. 
Верэм пуншты ураhан, мийм 

охlаман щашкан па ёнтасты 
пормасат lутты нумасlам. Ён-
тасты машинайт ашкуlа эlты 
вуйlыты эсаlсайм. 
Верантты пуншты харэма 

кашh хоят ёхатты верытаl. 
Энамты няврэмат тумпийн, ун 
хоятат па lаваllам. Ма уйтlэм 
куш, ван кут верантты юпийн, 
хоят мохты тус ёшаh хоята 
ант йиl. Мосаh па моlты по-
райн, ин верам рупатайlаl 
хуват номасlаl еllы карlаlат. 
Ма шеhк lаhхаlайм «Овс мув 
хорасаh хотэм» хув таl ат 
рупитаl па хоятата ун нётапса 
туl», – Ващъёхановаh хан-
ты эвие Валентина Хозяинова 
ястас.

Хащам lуh сыс, хуван уlты 
ай куртыет, мосты арат юхан, 
кев лаваман па тут йиhкан ту-
сайт. Еhк манты юпийн, пормас 
туты тутаh хопат мохты рупит-
ты питщаlат. Ёханlаl мелка 
йитэl унты, кум шитты мосаl 
па мет оlhа хуваншак уlты 
куртата пормас ёхтаптаты. 

Тампуш, округеван уlты 
хольмаh щимащ ай куртые 

хотат хошмаlтаты пормасатан 
туса. Оlаh тутаh хопат Овкурт, 
Lоркурт, Питlор, Горки, Мужи 
па Зелёный Яр пеlа яhхсат. 
Уйт lор тыlащ юпийн Крас-

носелькупской, Пуровской, Та-
зовской па Ямальской районат 
пеlа пормасат тусайт. Хащам 
сусаl хошам ус па Мыс Ка-
менной, Сеяха па Гыда куртата 
ёхтаптаты пормасат иса йиhк 
хуват тусайт. Еlпи ванта, сора 

ищкия йитыйн, хащам отlаl 
таl юш хуват таllайт. 
Катьрат яhхты сыс, lоватаlан 

lапатъяh пеlа хут щёрас тонна 
тут йиhк, катхощъяh щёрас 
кем кев лавам па щёрас еша 
антомшак кубометра юх ай 
куртат хуват туса. Там пуш 
lуhаl-сусаl шеhк ям ус па таl 
кеша эсlам хотат хошмаlты 
пормасатан ай куртыет патэl 
унты тэкаптасайт.

Айlат ёх кеша 
нётапса 

Округ кущаев партапса ху-
ват, 2020-мет таl эlты, яма 
утаlтыты няврэмат кашh 
тыlащ яh щёрас соlкувайн 
сохаптаlайт. Ун тахаята веl- 
щи утаlтыты манам энамты 
няврэмата там шеhк ям нё-
тапса. 

Тампуш Lорвош район эlты 
lапат хоят пирыса, маты 
отат таl сыс, кашh тыlащ 
яh щёрас соlкува ёша вуты 
питlат. Щимащ нётапса охан 
маты няврэмат кутан, Анна 
Иванцова па Сергей Ребась 
Питlор эlты. Анна Талигина 
Овкуртаh эви, Владимир Юх-
лымов па Горка вошаh пох. 
Дарья Катаева, Ксения Нензе-
лова па Яна Сандрина Мужи 
вош эlты.
Шеhк ям, хун округ lоват 

ар няврэм кутан муh ханты 
эвиlув-похlув нох питlат. 
Lув энмам куртlаlан ашкуlа 
етшамеl юпийн, рупата пеlа 
утаlтыты ун вошата мантсат. 
Па тахайн уlман, шоши мувев 
эlты маты нётапса ох шеhк 
ун онтас туl. 

Мийlыйм 
нётапсайhан 
яlпитсайhан 

Хащам тыlащан кат нётапса 
вер яlпитсайhан. Шоши му-
веван там нётапсайhан шеhк 
мосты рупатая lоhам айlат ёх 
пеlа кератман уllаhан. 

Еlпи, веlщи рупатая этам 
айlат ёх, хольмаh пеlа вет 
щёрас соlкува митаlыты охан 
туп уlты хотэlан тыlащ тын 
сохаптаты верытсат. Ин па щи 
нётапса овс мув шимlаh рут 
мир айlат ёх пеlа кератса. 
Хой кутап муй па уншак таха 
утаlтыты етшас па округеван 
шеhк мосты рупатая lоhас, щи 
охlаl lувиlаlа lутам хот сахат 
ипотека процент сохаптаты, муй 
па ёрая омасты хот ураhан охаl 
посатты верытаl. 
Кимет нётапса ох па мет 

оlhа, хон мув пеlа lуhтасты 
рупата лотата туп мийlыса. Ин 
па ёрая рупитты лотат, маты 
отат колледж етшам няврэ-
мат рупатая вуlат, хон мувев 
эlты ищи нётапса охан маты 
питlайт. Митаlыйм охат рупа-
тая вуйм няврэмат ёша маты 
тыlащ оха посатты мосаl.

Зоя Куртямова ханшам потрат

«Овс мув хорасаh хот»

«Lух Авт» газета кашh lапат йи пуш этlыйl. 
Тухаl ишан, ёхаттаl унты таlаh lапат хащаl. Щи 
веран, сорашак айкеlат мощатты ураhан, нынан 
мосаl «Lух Авт» поныlыты айкеlат «ВКонтакте» 
па «Одноклассники» хоща мощатыты.
Щи ураhан там QR-код мохты lоhаты, па муh 

верыlыты айкеllува ханшlтыяты. Кимет веран, 
айкеl lуhатты тумпийн, щита рахаl ясаh ханшты, 
потран сама ки рахас – пос понты.
Муh па, нын вантам айкеllан эlты ищи нопсэв 

тыеl-тохеl поныlыlэв, вантlэв – мата айкеlат 
па муй эlты хоятат lуhатты lаhхаlат.
Тумтак ёшна, тумтак курна ханты мир уlапсаев 

ияха понасман еllы туlэв, ханты мир ясhев 
шавиlэв!

Сорашак айкеl мощатты ураhан
Там QR-код хуват 
lоhаты па вантаты, 
муйсыр нётопсайт 
СВО хоща уlты 

мохета маlайт. Щи 
тумпийн нэhlаlа, 

няврэмlаlа, 
аhкиlаlа па 
ащиlаlа ищи 

нётопса вуты рахаl.

ОБЪЯВЛЕНИЕ

Хасям lапатан Пулhават вошан «Насле-
дие» нэпек lуhатты хотан, «Сам lэрlам» 
кат ясаhан нэпек ханшам нэ Валентина 
Петровна Лонгортова, вошаh хоятат пиlан 
уйтантыйс. Си уйтантопса Овс муван воlаh 
уlты хоятата постам «Голоса Ямала» про-
ект хуват lэсятман ус. 

Си хатаlан ханшты нэhиев ёхтам хоятат 
ещаl нэпека lоhам потарlаl эlты потар тус 
па арэмийс. Уйтантопсая ёхтам хоятат па 
мойlапса ясhат ястасат, хойтат мойlаптысат, 
тухlат якемисат. Хиlэhhаlаl русь па хан-
ты ясаhан lуhтарhан lунатсаhан. 
Ханты нэhиев потартас, хойн нётса, ке-

ратса па муй онтасан симась ошаh, мутрайh 
lуhтарат тыйсат. Си хатаlан lуhтам пот- 
рат сама хойсат. Кашh хоят lув уlты 
муваl, рутlаl нумаlмисат. Туп кашh по-
райн, Воlаh Ляль эlты ханшам потрат па 
lуhтарат мет воlаhа сясьlат. Валентина 
Петровна русь па ханты ясаhан «Микуль» 
потраl lуhтас. 
Там йисан хоlна йи ляль манаl. Кат 

рутаl СВО хося ляляссаhан. Хоятhаlаl кеша 
ханшам lуhтар па lуhтас. Антома ювам 
«Сыня» нэм тайм хиlэlа си потар постасlы. 
Си потрат хуlантман, сэмъйиhк этаl. 
Ханшты нэhиев этам нэпекаl эlты ситы 

ястас: «Нэпекем кат ясаhан ханшман уl, 
туняl этас. Ин па там уйтантопса верса. 
Поэмаеман уlапса эlты, хоты хантэт катра 
усат. Мет оlhа, хун нэпек пуншlан, ма 
номас шукlам понман уllат, хоты ясаh 
тыйс. Мет юхат, аhкем-асем хасям патыйн 
уlапсайн: хун пирся йисhан, хоты Тыlтама 
яhхсаhан. Сит эlты ханшсам.
Актам отат айlтыена актыlысlам. Няв- 

рэмlам энмаlтэм эlты ханшты воlы- 
lысам. Кум шиттэман, ханшиlысам. 
Ар пелак отlам газетая поныlысlам. 
Сяlта па lувиlаl вантсаllам, хота ёв-
рашак ханшман уl, туhа пайтсаllам, 
lэсятсаllам. Туhа пайтам сирн нэпе-
ка ханшсэм, lэсятсэм. Оlаhан Зинаи-
да Викторовна Лонгортовайн нётсайм. 

Айкеlат

«Сам lэрlам» нэпек хуват 
верам уйтантопса

Светлана Ивановна Вальгамова редактора 
ус. Буквайlаl вантман тайсаllы. Хота 
номас ёвра манас, туhа пайтсаllы. Русь 
редакторат, корректорат па тайlам. Араh 
потарlам иси русятан вантсайт. Си юпийн 
туп нэпек этас.
Тата ар потар понман уl. Няврэмат, 

уlапса, ампат эlты, яха иса lыlатсаllам, 
понтсаllам. Хун нопсэм туh, ям порайн, 
хун нэмоlтэм каши антом, ханшlам си. 
Катра потартам сирlам эlты ханшlам. 
Сяlта па, муй кем верытlам, ханты ясhем 
ант ат ушас, па нуптаl еша ат ус. Сит 
ураhан. Няврэматан ат lуhатса. Мосаh 
моlты няврэм еllы пеlа ханты ясhаl 
пиlан уlты питаl, си ханты ясhаl еllы 
пеlа туllы. Сит ураhан потартlам па 
еllы ханшlам».  
Ханты ясаhан нэпекат ханшты хоятат 

пиlан хасям таlатан аршак уйтантопсайт 
верты питсайт. Сит шеhк ям. Хун си вер 
самаhа тайты, ханшты, нёхты хор верты, 
радио хося рупитты ёх, ун хоятlув па 
энамты няврэмlув симась тахаятан яха 

уйтантыlат, уlапсаев па рут ясhев ант 
ушаl, ханты мирэв еllы уlты питаl.
Валентина Петровна, еllы пеlа тумтака 

уlа, ханшты потарlан, антом туп ханты 
хоятlуван lуhатlайт, округ, хон мув па 
па муватан ат уйтlайт. 

Альбина Тырлина ханшам потар

Lорвош район Щаня му-
ван ар ям, каркам па вещкат 
хоятат уllат. Щи хоят пеlа 
самаh хоят кутан – Федосья 
Ивановна Дьячкова. Тампуш 
нийlъяh пеlа lапатмет сэма 
питам хатlаl постас. Щи lоват 
таlатан аl щиты йи лотан аl 
омасты ант верытаl. Ин там 
порайн СВО ляль хар пеlа нё-
тап вераl.

Федосья Дьячкова хантэт емаh 
Ворhа хатаlан сэма питас. Ай 
няврэм Мужи воша тутыйн, ун 
кер тыlащ 19-мет хатlа ювмаl. 
Сэма питам нэпекаlан щи хатl 
щи ханшса. Ванты, катрашак 
ивеван щимащ вер уllыйс. 
Эви опращ нэмаl Сандри-
на. Ащеl Иван Павлович 
Сандрин, Вуювкуртаh ху. 
Куртаlан йис тэlан Нярас 
ёх рут усат. Мужи вош 
эlты щи унты антом шеhк 
хув, Катра Кев авт Ас 
па пелакан, посlат кутан, 
омасты куртые. Ащеl вуlэh 
тащ хоща кущая рупитас. 
Щишна мир кутан lув Куща 
Ванькая айlса. Хоят пеlа ям 
па потраh ус. 
Антеl Мария Ивановна Сан-

дрина, туса ёнтасты па кар-
кам Нёрапса нэ Озеловат Хон 
рут эlты уlмаl. Lын ийикеl 
пиlан вуlы тащат пиlан Кев 
тум пелка касlыман усhан. 
Няl няврэм сэма паватсаhан: 
Роман, Екатерина, Зоя па Фе-
досья мет ай. Ай эвиел кат таl 
lоватан, ийикеl роман антома 
йис. Хоты нэрыты, щишан нык 
охаlты вер ёхтас. Няврэмlаl 
ун анти Мария Васильевна (эви 
опращ нэмаl Шонь, мосаh Шон) 
па ун ащи Павел Данилович 
Сандринhан хиlыlаl энмаlты 
шеhк такан нётсаhан. Щиты 
щи няврэмlаl ёша-кура нох 
паватсаllаl.
Оlаhна, Федосья яйl па 

опиlаl пиlан Вуювкуртан ус, 
щаlта Катра Кев авт кур-
та касаlсат. Щита яlап хот 
омассат. Ашкуlая манты пора 
ёхтас, lув Мужи вошаh ашкуlа-
интерната туса. Нийl класс ет-
шаптам юпийн, Пулhавта еllы 
утаlтыты манас.
Хоты еllы уlапсайl манас, 

Федосья Ивановна тамиты ястас: 
«Пулhаватан кооперативно-
торговой училище хоща йи 
таl моlтас утаlтысам па нох 
воlысам, ёхи lаhхасайм. Ёlан 
уlмеман, Яlап Кев авт курта, 
клуб хоща рупитты вохсайм. 
Щиты таl моlтас каш верты 

Овс мув хошам ёшhан

па нэпек lуhатты хотан каш 
верман рупитсам. Юхат ищипа 
еllы утаlтыты номас понтсам. 
Па мува, Омск воша тутаh 

хопан мантсам. Щита техни-
куман ёнтасты нэhа утаlтысам 
па рупитсам. Аратаlан хут таl 
щита усам. Оlhа кирпичной за-
водан рупитсам, ванты щиlта 
уlты хот митаlыlыса. Щи 
юпийн па «Большевичка» нэм-
пи фабрикайн няврэм lуматты 
сохат ёнтсам. Щикем ун вошан 
уlты метсам, кашh хатl маши-

найт увlат, шеhк сыйh. Марэ-
масайм, ёхи lаhхаты питсайм. 
Туп дипломем ёша паватсэм, 
мохты Мужи воша lэlапсам. 
Щита ёнтасты щира КБО хоща 
рупитты lаваlсайм.
Ёхатмеман, атом айкеl, КБО 

хотэв тутан иса ёсам. Хоты 
нэрыты, рупата каншман, об-
разование комитет хоща мант-
сам. Щита ястасайм, Овкуртан 
няврэмат ёнтасты утаlтаты нэ 
каншlа. Щишан нумасты пит-
сам, муйн тохи манты. Урайн 

хоп мощатсам, тусайм. Ёхатме-
ман, щита кимет нэ рупатая 
вуйм. Ванты сус пора, ёлах 
хатlат ёхатсат, Щаня ёхан 
еhкан лап таlса. Ёхlы манты 
ант верытсам. Таhха тураман 
партсайм Щаня муван уlты. 
Хоты 1975-мет таlан Овкурта 
ёхатсам, тампуш 51-мет таlа 
йис, хоты тата уllам».
Федосья Ивановна вещкат па 

каркам нэ, рупатайlы ант ха-
щас. Щи сус мохты lапка нэhа 
рупитты питас. Уlтаl хуват, ар 
пелак иса, lапка нэhа тынасман 
рупитас. Рупата тумпийн куртаh 
верат туhмаlты ищи нётыlыйс. 
Пирасты комиссия хоща па рут 
мир хоятат lуhатты комиссияйн 
рупитыйс. Вещката рупитам 
ураhан, 2012-мет таlан Хон 
мувев куща партапса ханшас па 
меваl посан мойlаптаса.
Ийикеl пиlан хуlам няврэм 

энмаlтсаhан. Ветеран Ямала па 
ветеран труда нэм тайl. Пенси-
яйн уlман, lув аl щиты ант 
омасаl. Катхощъяh хиlы па 
хуlам хиlы-хиlы нох паватты 
нётаl. Пора хайман «Щаня ёх» 
хоща арыты яhхаl. Кум шит-
ман ёнтасаl па сак каратаl. 
Хун СВО ляль питас, соlтанат 
кеша ёшhаlаlан хошам носкет 
сэвты питас. Аратаlан сот 
моlтас сэвам вайт лялясты хара 
китас. Щи тумпина, тампуш 
эlты, lыпи ай кащат ёнтты 
питас. Щимащ сохат соlтаната 
шеhк мосlат. Китты актам 
пормасlаl lыпия мампащ шук 
понаl па самаh ясаh ханшаl: 
«Ёlан нын шеhк мосlаты па 
lаваllайты!».

Иван Сандрин 
ханшам потар

Федосья Дьячкова Наталья эвеl пиlан 
соlтаната сэвам вайт китты lэщатсаhан.

Моховая нэмпи вошхуlыйн 
Дом Национальностей хоща 
рут ясаhан ханшты, рупитты, 
унlтаты хоятат яха ёхтыlысат. 
Щи верн ма яра кимет пуш ясаh 
lэщатман тусам. Муh Ным хан-
ты мувев эваlт ниl ханты хоят 
lэщатам потарlаl па веранты 
верlаl алиlысlаl.
Кев леп район эlты Вос ёх 

рут нэ Яна Тайшина, Аксарка 
курт леп хоттэlаl пиlан ханты 
ясаh, ханты уlапса этаlтыты 
харl, няврэмат кеша lэщатты 
верантты верlаl этаlтысlы.
Порават нэ Лилия Накова, 

Шоши мир департамент мохты 
щи потар хота яhхас. Ясаh тусlы 
хоты муh хоттэlэв юраh «Ханты 

ясаh яха» потрат 
интернет мохты 
ханты ясаhан 
апщеl Порават 
нэ Елизавета 
энамты хоятат 
кеша lэщатаl. 

Финно-угорской рут мурат 
lапат постаса

Кев леп уlты Суп ёхан хантэт 
Лаhа ясаhан потар туl. Там йи-
сан Суп ёхан хантэт куш нэпек 
щирн ар па рут ясаhан потарты 
па тайты хоят шимаl. 
Лилия потар тус хоты «Ханты 

ясаh яха» потар хар интернетан 
тывас. Муй щирн потрат щи 
питlат. Хоты ай эвием рущ 
мур кутан уlман рут ясhаl 
ёlн унlтасlы. Камн арат пуш 

тыlаш сыс по-
тар харl этаl. 
Хата «Ханты 
ясаh яха» потар-
ты хар интернет 
хоща уятты па 
хуlантты рахl.
Елисей На-

ков потар тус 
хоты Еквошаh 
нэ Юлия На-
кова пиlн, муh 
хоттэlэв «Най» 

Вуща уlаты! Хоттэl хоятlам пиlан яlап потар lэщатсув. По-
рават ху Елисей похием тамащ айкеl китас: «Кашh таl ай та-
хаят потты тыlащан мув хуват финно-угорской рут мурат lапат 
постаlа. Йис порайн йи ясаhан, йи рут мув тайм хоятат яха 
уйтантыlат. Щишан Хон Петра вошан ун потар хот «Фестиваль 
языков народов Севера» lэщатыса».

нэмпи ханты ясаhна lэщатам 
потрат интернет хоща ун хоя-
тат кеша яха lэщатlув. Хоты 
щи вер округ радио «Ямал-
Регион» хоща тывас. Муй арат 
хораh потар ханты ясаhан яха 
яhхман lэщатсув. Камн хораh 
потар рущ ясаhан юхат тывас. 
Хата ин «Най» нэмпи алям по-
тар хар интернетна уяттыя па 
хулантты.  
Еквошаh нэ Юлия Накова lув 

юраlан потар хота яhхас. Хан-
шам па lуhтам потраl «Ханты 
мур хоттэл эват. Хоты Ным 
мувеван Порават ху Герман На-
ков нарасlаты отат кеша мет 
оlаh верантты хар lэщатас». 
Хоты щи верат кеша, няврэмlаl 
нарасlаты ашкоlайн унlтысат. 
Хоты Порават ху верам нарасlаты 
юхат хоятатан lутты питсайт па 
нарасlаман емаh хатlатан ин 
унты тайlайт.

Елисей Лилия опеl пиlн 
антеl ханшам «Рут мув» нэмпи 
lуhтар ханты па рущ ясаhан, 
нарасlаман этаlтысэl, монщ 
иты монщсэl. Хоятатан шеhк 
вана тайса.
Потар хота учёной Анна Ан-

дреевна Главан Сургутской уни-
верситетан рупитты нэ Сургут 
мув эваlт ёхтыlыйс. Сорханаl 
районан, Ёмвош муван уlты 
муват–йиhкат ясhат тывты вер 
эваlт потар тус.
Хоlна Аксарка эваlт ур нэ 

Антонида Ивановна Сметанина 
ёхтыlыйс. Ур ёх арат эваlт по-
тар тус. Пётр Юнкер Пулhават 
вош элты. Хантэт па ур ёх 
нарасlаты верат эlты потраl 
тусlы.
Тами кемн сора кеша па ям 

вуlам уlаты!

Герман Наков lэщатсаllы

Ханты хоятат хося лук сит антом аl вой, сит сирlув-
пищlув шавиты вой. «Оlам лук» ханши па воlаh онтас тайl. 
Ханшеl антом туп хорам, сит таlаh ханты ёх уlапса.
 Там лопасан няврэмата лук вой эlты потар туlув. Муй 

хорас lув тайl, си эlты потар, инсясапсайт па хорат понlув. 
Лук ханши эlты ясаh верlув.  

Сирlув-пищlув 
шавиты вой

Унтан лук ики ус. Ипуш вантаl, войlаl 
марэмаhа йисат. Щищкет сыйlаl ант 
сясьlат, унтан шитама йис па вонсьты 
отат ахоlта ханемасат. Лук икев lэрамтты 
питас, муй па унтаl пиlан ювемас. 
Мет паl унши юха lатамтас, омасаl 

па вантаl: унт сыйlаl нэш ликаh вотан 
хоl lоlапсайт. Си порайн lув тохаllаl 
туhматсаllы па араl арэмасlы – «лук-

лук-лук». Тур сыйl сикем так па юраh, 
унт хуват яма сясяс, вотаl паlтамас па 
пуhlа манас. 
Унтаl па си lыlhаlтас: юх лыпатlаl 

лотыты сыйlаl сясьlат, унтаh войlаl 
увты, кущты, арыты питсат. Ин унтаh 
войт, lыптат па юхат уятlат, унт сыйlы 
питаl ки, лук ики вохты мосаl. Lув 
унтаlа па сита уlты войlаlа нётаl! 

Там онтапhан хося «лук оlам» ханши уйтаты. 

Ханты хоятат воlаh ханшет тайlат. Lув кутэlан «Лук 
оlам». Lувеl няврэм сохан па онтапан этаlтыlа. Няврэм 
оlмаl так ат ус. Лук – сит оlам шавиты вой. 
Ханшеl шавиман тайlа, па кашh хоттэlан ун хоятlаl 

няврэмlаlа си вер альlа па еllы туlа. 

Муй вой эlты потар манаl? Потар 
lуhтаlан па лук вой эlты муй яlап от 
хуlсаты, нэпека ханшаты.

Сит шеhк ун, ольпаh унтаh вой. Тохlа 
lавартан эllаl, туп сора хухатlыйl. 
Курlаl шеhк такат. Хорам тохаl хор-
пи пуши тайl. Лук тушаh па вурты 
сэмаh. Сэмhаlаl па паllаl шеhк каlэт. 

Хатlаlан lув мув хуват яhхаl, атаlан 
юх нува lатаl па такан куl оlаман 
оlаl.
Муя lув симась нэм тайl? Лук кейтаl 

порайн, паl морамlаl куlа йиlат па 
lап манlайт. Сишан lув нэмоlты ант 
хуlаl. Си порайн, lув хосяйl шеhк 
вана ёхатты рахаl. 

Лук унтаh вой. Нохар, унши 
юхаh тахайн па туhкаh тув 
лотатан уllыйl. Lуhан торан, 
лыпат, арсыр карh хомлахат, 
пеlhайт па вонсямотат lэl. 
Таl порайн lэтотlаl – хуl па 
унши юхhан lэпас па нохар. 

Альбина Тырлина lэсятам лопас

Хота уl па муй lэl

Хоратан муй этаlтыман уl, 
кашh хор пуhаlан ясаh ханша. 
Там потар хуват моштыяlан, 
муй тахаятан лук уl па муй 
хорпи lэтот lэl?

Лук ики па унтаl

Вурты сэмпи хорам вой

«Лук оlам» ханши сохан па онтапан 
этаlтыlа

(Оlаh шупаl № 44 lуhтаlн)

Пиращ ики ёхи lоhас, вант- 
lаllы – щимащ тыlащ веншпи 
нэ, хатl веншпи нэ. Йи нёхас сах 
эlты иl навараl, нох навараl 
кат вуща катна версаhан, хуlам 
вуща хуlма версаhан. Сураh 
пасан, маваh пасан кератсаhан, 
lэсhан-йинщсаhан. Щаlта пи-
ращ ики ай lаращ вохас. Ин 
нэhаl ястаl: 
– Ма наhена хун маlэм.
Ин икилэhки таl тэlан ёхlы 

манас. Курк пошхаl ястаl:
– Ант масlы ки, ат уl. 
Икилэhки курк шанша оlас, 

нох пурlасhан. Хув мантсаhан, 
муй ван мантсаhан, имоlтыйн 
иl щи lатсаhан:
– Там кутlап опем хот. 

Lоhа!
Ёхи lоhас, щимащ тыlащ 

веншпи нэ, хатl веншпи нэ. Йи нёхас 
сахаl эlты иl навараl, нох навараl. 
Кат вуща катна версаhан, хуlам вуща 
хуlма версаhан. Сураh пасан, маваh па-
сан версаhан, lэсhан- йинщсаhан. Щаlта 
икилэhки ястас:
– Тохlаh курк йив пох, кураh курак 

йив пох тохаl ант таймаlан ма энмаlсэм, 
пун ант таймаlан ма энмаlсэм. Манэм ай 
lаращ маты партсаllы. 
– Ма наhена ант маlэм.
Па щи еllы мантсаhан. Хув мантсаhан, 

ван мантсаhан, иl щи lатсаhан:
– Там ай опем хот. Lоhа! 
Ёхи lоhас, щимащ хорасаh веншпи 

нэ, хатl веншпи нэ омасаl. Йи нёхас 
сахаl эlты нох навараl, иl навараl. 
Кат вуща катна версаhан, хуlам вуща 
хуlма версаhан. Сураh пасан, маваh па-
сан кератсаhан, lэсhан-йинщсаhан. Мантаl 
еlпийн ай lаращ вохас. Ин нэhаl ям хуват 
машьяйн омпсас па ястас: 
– Наhена ки ант 

маlэм, хоя маlэм? 
Ай lаращ lувеlа щи 

маса. Ким этас, курк 
пошахан ёхи манты 
партса. Lэваса щи шуш-
мас. Имоlтыйн вевlы 
питас, тув кимlа ёх-
тас, нумасаl: «Тата 
щутщаlам, lаращ нох 
пуншты сары мосаl. 
Ай lаращ караlыты 
питсаllы, томан вус 
эlты вур манты питас. 
Lаращ пелки питас па 
щаlта мир хоят ара 
хухаlты питсат. Пи-
ращ ики lый юпеlан 
нюхlасыйl. Тув йиhк 
ара похас, йи ики нох 
этас. 
– Муй тата марhаl- 

тыlан, оlты манэм 
ант маlэн? Ма наhен 

Курк

нётlэм щи мир акатты, наh туп манэм 
наh похен мийи. 
Пиращ ики нумасаl: «Ма пох хун тайlам, 

ястаlам: «Маlэм». Нэпек ханшса па lув 
мевlала хунтапса. Ёхи ёхтас, имилэhкеl 
уl, пох тайl. Похаl уна ювмаl. Похаlан 
ай lаращ нох пуншса. Lаращ эlты мир 
ара хухlас. Ин вош уна йис. Щаlта меваl 
нэпекаl похаlан шияlаса:
– Манэм нэш альмен. Щит ураhан ман-

ты мосаl.
Щиты ястас па щи шушмас. Манас-

манас, тув кимlа ёхтас. Щита lойтаl 
эlты  хуllаllы: хотhат йитэl щащlат. 
«Муя йиlат?», – нумасаl. 
Няхемийс-мухемийс, ханши ёнтты ващ 

йинтапа йис, ёхан кимlа lувеl lонщсаllы. 
Ин хотhат ёхатсат, ёханан певаlты питсат, 
хотаh хорlаl нох эhхсаllаl. Хуlмет хотhаl 
опеhаlаlан щи вохса-вохса, веlщи певаlты 
манас. Щи хуен хотаh хораl ёша паятсаllы. 
Кат хотаh эвеhан певаlсаhан-певаlсаhан, 

хорlаl lуматсаhан па нох пурlасhан, йи 
хотаh хащас. Хув вантассаhан lын хотаh 
хор ураhан, туп нэмоlты хоят нох ант 
питас. Хой аhкеhаlанан яха масайhан, 
хой ащеhаlанан яха масайhан, яха уlты 
нумаlмасhан. 
Нэhаl ястаl: 
– Ин манэм манты мосаl. Манэм вошан 

канши, мет ун хотан, ма ов нумпем вурты 
оляпан нёсатlэм.
Lув манмаl юпийн ин ху вош каншты 

манас. Ун воша ёхтас. Яна, вош кутапан ун 
хот омасаl, ов нумпеl вурты оляпан нэр-
ман уl. Ёхи lоhас, ин нэhаl няхман lойl. 
Щаlта яха уlты питсаhан. Хув усhан-ван 
усhан, пох тайсаhан. Имоlтыйн хон мит 
хоятат ёхи питсат. Йи ху ястаl:
– Упен икийн вохсайн.
Упеl ики lувеl ястаl:
– Ма lуhх номасlам, урт номасlам – 

там уlты курт оlты эlты, вош оlты эlты 
lохтам сохаl, воlтам сохаl эlты вошхулэт 
вера. Йинтап карты иl питаl ки – сэман 
ат уl. Вош оlты эlты ант ки верlан, наh 
вураh нёlэн-сэмен эlты хатl поханаl.
Ёхи ёхтас, имеlан инщасlа, муй вер 

ураhан вохиlыса. Имеlа щи вер потар-
тас.
Имеl няхиlыйl:
– Туса ликапсан!
Етная йис, икеl иl оlты актащаl. Имеl 

ястаl:
– Ин мунты ястаlан, веран масайн. Иl 

хоlты оllан?
Икеl ант па хуlантаl. Туп икеl иl 

оlас, ин нэ якты питас. Нэ яка питаl – 
lув тус, ху яка питаl – lув тус. Хоlща 
па lаймаh-кешеh ин ху ёхтас па вошхулы 
верас. Аlаhан икеl нох куратсаllы, паваlт 
ёшан па карщакан масlы:
– Мана, тута сэhканта!
Имоlтыйн хон ики мит хуйhан ёхат- 

саhан:

(Еllы па уl)

Кев сыl

Овс мув ныhlув тосаhат, 
ёраhат па мутраяhат

СУРГУТСКИЙ
ДИАЛЕКТ «Билингва» конкурса эссэ ханшсәт

Х
ор
: 
Г
ал
и
н
а 
К
еч
и
м
ов
а

Муh Овс мувувна ныhlув сэhк тосаhат, 
ёраhат па мутраяhат. Lуват топ яlан хунт 
щемьяеl пиlна оllат, lуват хоlна камн 

арат ям вер верlат. Проектат хансlат 
па щи проектат хувви щатlат. Вуl кев 
сыlна оlты ныhат мувеl сэhк щалитман 
тайlэl. Lув ям верlаl Овс мув хуват 
хувви щи щатlат. Щитна lув проектlаl 
омащь хоlанта па хоты lуват ропитlат, 
мала ям вер верlат. Нэhхыlув касаhат 
антат осат, хоты маяh нэhхэт эlты муh 
емаh мувув па муh олпсэв эттатыы, хоты 
нэhхыlув тумтакан ат оllат. Энамты 
нявремlув рот ясhеl антат яремаlэl, 
кутlанна антат кутащlат. 

Х

: 

ан

Лыпат питты тыlасьна 22-мет хатlна 
Lапатнаhк васна вул вер ос. Щи хатlна 
заседание законодательной Собрания 
ЯНАО социальной политика Комитет 
нэhхэт яха ёхтыlысат. Нэмаl «Ныh 
нэhхэт Ямал нэмпи: щемья, карьера па 
общество». 

Алhась онтыты нявре-
мата проектэм эттасэм. 
Lувиlаlа патар вер-
сам, хоты тащаh ханты 
ясаh вуl па рот ясhев 
елась туlэв. Хоты муh 
там мувна оlты нэhхэт 
кутlувна ямас оlта масl, 
ханты ясhевна йиhки 
тахаят алщиlаят. Хоты 
масl вуща верта. Хоты 
ор хатна каlаh нэhхэт 
оllат, тащна яhхlат, 
емаh мувеl ты маса 
савиlэl. 
Щиты янман, кас вер-

ман муh хощев – Сергей 
Миронович Ямкин, Тать- 
яна Викторовна Бучкова, 
кощайlув lаhсат. Нэhхы 

ар ос. Нявремат вуща ханты па ор ясаhна 
лавсат. Манэмна щиты янман, энамты няв-
ремат ханты па ор ясаhнат хансты питlат. 
Хоlна Роман Ругин хансман ханты ясаh 
эваlт, маяh нэhхэт хоща лаваlсат. Ма 
ясhем ёраh па тащаh, Сарайна хун хаlваl 
lув, Хой лавас – ма ясhем касаh, ищимет 
хохаlтам сув! Щиты интыман па потар-
ман маяh нэhхэт муh ям верlув ханста 
питlэl!

Ольга Пандо хансам потар

Моӆ хатәӆ Муравленко интернат эвеӊән Москва 
воч эваӆт юхәтсәӊән. Чит Мутанова Ида, Мултанова 
Виктория па онэӆтәта нэ Кечимова Галина Пенчакувна. 
Ӆын интернатӊн воӆӆыӊән, онәӆтәӆӊән  В.И. Муравленко 
школаин.

Ида онәӆтыӆ ньыӆэх классән, Виктория ӄут классән.  Анкиӆ-
ачиӆ вонтән воӆӆыт веӆы ӆавыӆмән. Эвеӊән ема ханшсәт 
эссэ «Билингва» ӄӓнтәк ясӊән па Москва воча вохсайӊән. 
Лын ӄаншсәӊән вурӊи хатәӆ па мойпар ек оӆәӊән. Россия 
мәх неврәмәт па ема ӄаншәм ёх чив вохсаит. Неврәмәт арсыр 
экскурсияя еӊхсәт. Москва воч ӆэисәт: ВДНХ, Воробьёвы 
горы, «Пушкинской Москва воч», «Петр 1 и его окружение» 
экскурсия Измайлово кремль хонәӊән ӆэисат, Крутицкое 
подворье па вантсэӊән. Ин эвеӊән вонта мэнсәнән па яхән 
Москва оӆәӊән ястәӆәӊән па хурәт ӆэиӆәт раӄум ёх хочна. 
Чи ӄӓнтәк кол Москвая эвет тус. Тәм лэк эвеӊән хув нумәсән 
тойӆәӊән.

Галина Кечимова ханшәм потар


